
 

 

2024-2025 ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ: 

 

ᐅᖃᖃᑎᒌᓐᓂᖃᖅᑎᓪᓗᒋᑦ ᐅᑯᓇᓂ ᐱᖓᓐᓇᖓᓂ ᖃᐅᔨᓴᕐᑯᐅᔪᒥᑦ ᐃᓂᖓᓂ ᐊᒻᒪ ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ 

ᐃᓂᖓᓂ NSAC ᑲᑎᒪᓂᖓᓂ, ᐃᑲᔪᓱᖅᑕᐅᓚᐅᖅᑐᖅ ᐊᑐᖅᑎᑕᐅᓂᖓ 2-ᐱᓕᕆᐊᖑᓂᖏᑦ ᐃᖃᓗᓐᓂᕐᒧᑦ 

ᐃᓱᒪᓕᐅᓂᕐᒧᑦ ᒪᓕᒐᖏᑦ ᐋᖅᑭᑦᑕᐅᓗᓂ 2024-2025 ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ ᐅᑯᓄᖓ 

P. borealis ᐊᒻᒪ P. montagui, ᑕᒪᒃᑭᓐᓂ ᐱᖓᓐᓇᖓᓂ ᖃᐅᔨᓴᕐᑯᐅᔪᒥᑦ ᐃᓂᖓ ᐊᒻᒪ ᑲᓇᓐᓇᖓᓂ 

ᖃᐅᔨᓴᕐᕕᐅᔪᒥᑦ ᐃᓂᖓ. 

 

• ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ): ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑐᓂᓯᓚᐅᖅᑐᑦ ᑕᑯᔅᓴᐅᑎᑦᑎᔪᓂᑦ 2024-2025 ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ ᐅᑯᓇᓂ 

8,513 ᑕᓐᔅ ᐅᑯᓄᖓ P. borealis ᐊᒻᒪ 2,464 ᑕᓐᔅ ᐅᑯᓄᖓ P. montagui. 

 

• ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ): ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑐᓂᓯᓚᐅᖅᑐᑦ ᑕᑯᔅᓴᐅᑎᑦᑎᔪᓂᑦ 2024-2025 ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ ᐅᑯᓇᓂ 

4,186 ᑕᓐᔅ ᐅᑯᓄᖓ P. borealis ᐊᒻᒪ 15,384 ᑕᓐᔅ ᐅᑯᓄᖓ P. montagui. 

 

ᑲᒪᓂᕐᒧᑦ ᐊᑐᖅᑕᐅᒐᔪᒃᑐᑦ: 

 

ᐅᖃᖃᑎᒌᓐᓂᐅᔪᑦ ᓄᓇᕗᒻᒥ−ᑲᓇᓐᓇᖓᓂ ᐊᒻᒪ ᓄᓇᕕᒻᒥ ᐱᖓᓐᓇᖓᓂ (ᐱᖓᓐᓇᖓᓂ ᖃᐅᔨᓴᕐᑯᐅᔪᒥᑦ 

ᐃᓂᖓ − ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᐃᓂᖓ) ᑭᓪᓕᖏᑦ 

 

• ᒪᑭᕝᕕᒃ ᑯᐊᐳᕇᓴᓐ ᖃᐅᔨᒋᐊᒃᑲᓐᓂᓚᐅᖅᑕᖏᑦ ᑐᔅᓯᕋᐅᑏᑦ ᐋᖅᑭᒋᐊᖅᑕᐅᓗᓂ ᐊᐅᓚᑦᑎᕕᒋᔪᑦ ᑭᓪᓕᖏᑦ 

ᐊᑯᓐᓂᖏᓐᓂ ᓄᓇᕗᒻᒥ−ᑲᓇᓐᓇᖓᓂ ᐊᒻᒪ ᓄᓇᕕᒻᒥ ᐱᖓᓐᓇᖓᓂ, ᐅᕝᕙᓘᓐᓃᑦ ᐊᓯᐊᒍᑦ ᐱᓕᕆᐊᕆᓗᒍ 

ᐊᔅᓱᕈᕈᑕᐅᔪᑦ ᐱᔭᐅᔪᓐᓇᕐᓂᖏᓐᓄᑦ ᐊᖏᔪᓂᑦ ᑭᖑᑉᐸᓂᑦ ᑲᑎᓐᓂᐅᖃᑦᑕᖅᑐᓂᑦ ᓇᒦᓐᓂᕆᔭᖓ ᐊᐅᓚᑦᑎᓂᕐᒧᑦ 

ᑭᓪᓕᖓ. 

▪ DFO ᓇᓗᓇᐃᖅᓯᓚᐅᖅᑐᑦ ᖃᓄᐃᓕᓂᖃᖅᑎᑦᑎᓂᐅᔪᑦ ᐊᓯᔾᔨᐸᓪᓕᐊᔪᒥᑦ ᐊᐅᓚᑦᑎᕕᒋᔭᐅᔪᒥᑦ 

ᓇᓗᓇᐃᖅᓯᓂᖃᕐᒥᔪᑦ ᓇᓗᓇᐃᖅᓯᒪᔪᓄᑦ ᐃᖃᓗᐃᑦ ᖃᐅᔨᓴᖅᑕᐅᓂᖏᑦ ᓇᒦᓐᓂᖏᑦ (ᓲᕐᓗ. ᐊᕕᓪᓗᒋᒃ 

ᐱᖓᓐᓇᖓᓂ ᖃᐅᔨᓴᕐᑯᐅᔪᒥᑦ ᐃᓂᖓ ᐊᒻᒪ ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᐃᓂᖓ). 

▪ ᑕᐃᒪᓐᓇ ᐊᓯᔾᔨᖅᑐᖅ ᐱᑕᖃᕆᐊᖃᖅᑎᑦᑎᒐᔭᖅᑐᖅ ᐋᖅᑭᑕᐅᒃᑲᓂᕐᓂᖏᓐᓄᑦ ᐆᒪᒧᐃᑦ ᐊᒥᓲᓂᖏᑦ 

ᑲᑎᑦᑐᒋᑦ ᖃᖓᒃᑰᓂᖏᓐᓄᑦ ᐋᖅᑭᔅᓯᒪᔪᓂᑦ ᐱᑕᖃᕐᓗᑎ ᖃᓄᐃᓕᓂᖃᖅᑎᑦᑎᓂᐅᔪᑦ ᖃᐅᔨᓴᓂᕐᒥᑦ 

ᓴᓇᓯᒪᓂᖓᓄ ᑕᒪᒃᑭᓐᓄᑦ ᐆᒪᔪᓄᑦ. 

▪ ᐃᓚᒋᐊᕐᓗᒍ, DFO ᖃᐅᔨᓴᖅᑎᑦ ᓇᓗᓇᐃᖅᓯᓚᐅᖅᑐᑦ ᑲᑎᖃᑦᑕᕐᓂᖏᓐᓂ ᐱᔭᐅᓇᒧᐊᖅᑐᓂᑦ 

ᐊᐅᓚᑦᑎᕕᒋᔭᐅᔪᒥᑦ/ᐃᖃᓗᐃᑦ ᖃᐅᔨᓴᖅᑕᐅᓂᖏᑦ ᑭᓪᓕᖓ ᑕᑯᔅᓴᐅᑎᑦᑎᓂᖃᕈᓐᓇᖏᑦᑐᖅ 

ᐊᑐᖅᑕᐅᖏᓐᓇᓂᐊᖅᑐᒥᑦ ᑕᐃᒪᐃᖃᑦᑕᕐᓂᖏᓐᓄᑦ ᐃᖃᓗᐃᑦ ᐊᒻᒪ ᓱᓕ ᓇᓗᓇᐃᖅᓯᒪᖏᑦᑐᖅ ᑕᒪᓐᓇ 

ᐃᓱᒫᓘᑕᐅᔪᖅ ᑲᔪᓯᓂᐊᕐᒪᖓᖅ ᐃᖃᓗᐃᑦ ᐊᓯᔾᔨᕐᓂᖃᖃᑦᑕᑎᓪᓗᒋᑦ. 

▪ ᐱᓕᕆᔩᑦ ᐅᖃᐅᓯᖃᓚᐅᖅᑐᑦ ᓈᒻᒪᓐᓂᕆᔭᖓᓄᑦ ᑲᑎᒪᔨᕋᓛᑦ ᐱᓕᕆᐊᕆᓗᒍ ᑖᓐᓇ ᐃᓱᒫᓘᑕᐅᔪᖅ, 

ᑲᑎᓐᖓᔪᓂᑦ ᐃᑲᔪᖅᓱᑕᐅᓪᓗᓂ. ᐅᑭᐅᑕᖅᑐᒥ ᑲᑐᔾᔨᖃᑎᒌᑦ ᓇᓗᓇᐃᖅᓯᓚᐅᖅᑐᑦ ᐱᕙᓪᓕᐊᓂᖃᖅᑐᒥ 

ᕿᒥᕐᕈᓂᕐᒥᑦ ᓈᒻᒪᓐᓂᖓᓄᑦ ᒫᓐᓇᐅᔪᒥᑦ ᖃᐅᔨᓴᖅᑕᐅᕕᒋᔭᐅᔪᑦ ᐊᒻᒪ ᑐᑭᓯᑦᑎᐊᓂᖅᓴᕆᓗᒋᑦ ᐃᖃᓗᐃᑦ 

ᑕᐃᒪᐃᑦᑎᑕᐅᓂᖏᓐᓄᑦ ᓇᒦᓐᓂᕆᔭᖏᓐᓃᑦᑐᓂᑦ, ᑐᓂᓯᓂᖃᕋᔭᖅᑐᑦ ᐅᕗᖓ ᐊᒻᒪ ᖃᐅᔨᑎᑦᑎᓗᑎ 

ᐅᖃᐅᓯᕆᔭᐅᒃᑲᓂᕐᓗᓂ ᑕᒪᓐᓇ ᐃᓱᒫᓘᑕᐅᔪᖅ. 

 

  



 

 

ᐅᖃᖃᑎᒌᒍᑕᐅᓂᖓ EAZ-SFA 4 ᑭᓪᓕᖓ 

 

• TJFB ᑐᔅᓯᕋᓚᐅᖅᑐᑦ ᓴᖅᑭᑎᑦᑎᓗᑎ ᐃᖃᓗᓕᕆᖃᑕᖅᑐᓄᑦ ᑐᑭᒧᐊᖅᑎᑕᐅᔪᓂᑦ ᑲᑎᒪᔨᕋᓛᓂᑦ 

ᐱᓕᕆᓂᖃᕐᓗᑎ ᐊᑕᖐᔪᓂᑦ (“10-ᐊᕐᕌᒍᐃᑦ”) ᕿᒥᕐᕈᓂᕐᒥᑦ ᐊᒻᒪ ᑕᑯᔅᓴᐅᓂᖏᑦ ᖃᓄᐃᓕᓂᖃᖅᑎᑦᑎᓂᐅᔪᑦ 

ᑭᓪᓕᖓᓂ ᐊᒡᖅᓯᒪᓂᖓ EAZ (DSW) ᐅᐊᓐᓇᖓᓄ ᑭᓪᓕᖓᓄ ᑭᖑᑉᐸᓂᐊᕐᑯᐅᔪᖅ ᓇᒦᓐᓂᖓ (SFA 4), 

ᐊᒻᒪ ᐊᓯᔾᔨᖅᑕᐅᔪᑦ 2013−ᒥᑦ. 

▪ TJFB ᑐᓴᖅᑎᑦᑎᓚᐅᖅᑐᑦ ᒥᔅᓯᖃᑦᑎᐊᖅᑐᓂ ᐃᓚᒋᔭᐅᑎᑦᑎᓂᕐᒥᑦ ᑕᐃᒪᐃᑦᑐᓂ ᑲᑎᒪᔨᕋᓛᓂᑦ 

ᑎᒍᒥᐊᖅᑎᐅᖃᑕᐅᔪᓂᑦ, DFO ᖃᐅᔨᓴᖅᑎᑦ ᐊᒻᒪ ᓄᓇᒦᖔᖅᑐᓂ ᐊᐅᓚᑦᑎᓂᕐᒧᖅᑦ. 

▪ ᑑᕐᖓᐃᑦ ᐃᖃᓗᓕᐅᖅᑎᑦ ᑯᐊᐸᒃᑯᑦ ᐃᑲᔪᖅᓱᓚᐊᖅᑐᑦ ᑕᐃᒪᐃᑦᑐᓂ ᑲᑎᒪᔨᕋᓛᓂᑦ ᐊᒻᒪ ᕿᒥᕐᕈᓂᕐᒥᑦ, 

ᓇᓗᓇᐃᖅᓯᓪᓗᑎ ᐅᐸᒐᔅᓯᒍᓐᓇᖏᓐᓂᖏᓐᓄᑦ ᑲᓇᓐᓇᖓᓂ ᖃᐅᔨᓴᕐᕕᐅᔪᒥᑦ ᐃᓂᖓᓂ ᓄᓇᑦᓯᐊᕗᒻᒧᑦ 

ᐱᔪᒪᓂᕆᔭᖏᓐᓄᑦ ᐊᑯᓂᐅᔪᒥᑦ ᐃᓱᒫᓘᑕᐅᓯᒪᔪᖅ. 

▪ ᐊᓯᖏᑦ ᑭᒡᒐᖅᑐᐃᔩᑦ ᐃᑲᔪᖅᓱᓚᐅᖏᑦᑐᑦ ᓴᖅᑭᖅᑎᑕᐅᓂᖏᓐᓄᑦ ᑲᑎᒪᔨᕋᓛᑦ, ᓇᓗᓇᐃᖅᓯᓪᓗᑎ ᑖᒃᑯᐊ 

ᐃᓱᒫᓘᑕᐅᔪᑦ ᓈᒻᒪᓐᓂᖃᕋᔭᕐᓇᑎ ᐊᑕᖐᔪᓂ ᑲᑎᒪᔨᕋᓛᓂ ᐊᖏᔫᓂᖓᓄᑦ ᑭᓪᓕᖃᖅᑎᑕᐅᔪᑦ 

ᓇᓗᓇᐃᖅᓯᒪᔪᓄᑦ ᑐᔅᓯᕋᐅᑎᓕᐅᖅᑐᓄᑦ. 

▪ NSAC ᐃᔅᓯᕙᐅᑕᖅ ᓇᓗᓇᐃᖅᓯᓚᐅᖅᑐᖅ ᐱᑕᖃᕈᓐᓇᕐᓂᖏᓐᓄᑦ ᑭᓪᓕᖃᖅᑎᑕᐅᓂᖏᓐᓄᑦ ᑎᒥᐅᑉ 

ᐃᓗᐊᓂ DFO ᑭᓱᓕᕆᔾᔪᑎᓂᑦ ᐃᓚᒋᔭᐅᖃᑕᐅᓗᑎ ᑕᐃᒪᐃᑦᑐᓂ ᑲᑎᒪᔨᕋᓛᓂᑦ ᐱᔾᔪᑎᒋᓪᓗᒋᑦ 

ᐃᒪᒍᑕᖏᑦ ᓯᕗᓪᓕᐅᔾᔭᐅᔭᕆᐊᓕᓐᓄᑦ ᑖᔅᓱᒧᖓ ᐃᖃᓗᓕᕆᓂᕐᒧᑦ ᐊᒡᒋᖅᑐᒧᑦ ᐊᕐᕌᒎᓂᐊᖅᑐᒧᑦ (ᓲᕐᓗ. 

ᐊᑐᖅᑕᐅᔪᓐᓇᖅᑐᖅ ᐱᕙᓪᓕᐊᑎᑕᐅᓂᖓ, ᐱᑕᖃᕈᓐᓇᕐᓂᖓ ᐊᐅᓚᑦᑎᓂᕐᒧᑦ ᐸᕐᓇᐅᒻᒥ ᖃᐅᔨᓴᓂᕐᒧᑦ). 

NSAC ᐃᔅᓯᕙᐅᑕᖓ ᑲᔪᖏᖅᓯᒪᓚᐅᖅᑐᖅ ᑎᑎᕋᖅᑕᐅᓯᒪᔪᓕᐅᕐᓗᓂ ᐱᔨᑦᑎᕐᓗᓂ 

ᓇᓗᓇᐃᔭᖅᓯᒪᓂᑐᖃᖏᑦ ᑖᔅᓱᒧᖓ ᑭᓪᓕᖓᓄ ᐃᓱᒫᓘᑕᐅᔪᖅ ᓴᖅᑭᑎᑦᑎᓗᑎ ᑐᑭᓯᐅᒪᖃᑎᒌᓐᒥᑦ. 

ᑎᑎᕋᖅᑕᐅᒋᐊᓐᖓᖅᓯᒪᔪᑦ ᑐᓂᐅᖅᑲᖅᑕᐅᒐᔭᖅᑐᑦ ᑲᑎᒪᔨᕋᓛᓄᑦ ᑐᑭᓯᒋᐊᕈᑎᐅᓗᑎ. 

 

ᐊᑐᐃᓐᓇᖃᕐᓂᖅ ᐊᒻᒪ ᐱᔭᐅᔪᓐᓇᖅᑐᓕᕆᓂᑦ: 

 

ᑲᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᖓᓂ ᐹᓐᑕᓚᔅ ᒫᓐᑕᒍᐃ 

• ᑲᓇᑕᒥᑦ ᑲᑐᔾᔨᖃᑎᖐᑦ ᑭᖑᒃᐸᖃᖅᑎᑦᑎᔨᓄᑦ (CAPP) ᐃᑲᔪᖅᓱᓚᐅᖅᑐᑦ ᐊᑐᖅᑕᐅᓂᖓᓄ ᑐᔅᓯᕌᖑᔪᖅ 

2-ᐱᓕᕆᔭᐅᓂᖏᑦ ᐃᖃᓗᓐᓂᕐᒧᑦ ᐃᓱᒪᓕᐅᓂᕐᒧᑦ ᒪᓕᒐᖏᑦ ᐋᖅᑭᓪᓗᒍ ᐊᑕᖏᓕᒫᕐᓗᒍ ᑲᑎᓪᓗᒍ 

ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ ᐃᑲᔪᕐᓗᑎ ᐊᑦᑎᓪᓕᒋᐊᕐᓗᒋᑦ ᐊᓯᔾᔨᖃᑦᑕᕐᓂᕆᔭᖏᑦ ᒥᔅᓴᐅᓴᒐᔅᓴᐅᖏᑦᑐᓂ 

ᖃᓄᐃᓐᓂᕆᔭᖏᓐᓄᑦ ᐃᖃᓗᓕᕆᓂᐅᔪᖅ. 

• ᐃᓚᒋᐊᕐᓗᒍ, CAPP ᓇᓗᓇᐃᖅᓯᓚᐅᖅᑐᑦ ᐃᒪᐃᓐᓇᕐᒥ ᐅᒥᐊᕐᔪᐊᑦ ᐱᔭᕆᐊᖃᖅᑐᑎᑦ ᐃᓕᐅᖅᑲᖅᑕᐅᔪᓂᑦ 

920 ᑕᓐᔅ ᕿᑭᖅᑖᓘᑉ ᐃᑭᕋᓴᖓᓂ ᑲᓇᓐᓇᖓᓂ/ᐱᖓᓐᓇᖓᓂ (DSE/W) ᐊᐅᓚᑦᑎᕕᒋᔭᐅᔪᑦ, ᐊᒻᒪ 

ᑐᓂᓯᓚᐅᖅᑐᑦ ᑖᓐᓇ ᐊᑐᓕᖅᑎᑕᐅᔪᓐᓇᖅᑐᓂ ᐃᖃᓗᑦᑕᐅᒋᐊᖏᑦᑐᓂᑦ ᐃᖃᓗᑦᑕᐅᔪᑦ “ᐃᑲᔪᕈᑎᑦ”. 

▪ ᑐᔅᓯᕌᖑᓚᐅᖅᑐᖅ ᑖᒃᑯᐊ ᐃᑲᔫᑎᑦ ᑭᒡᒐᖅᑐᐃᓪᓗᑎ “ᐊᕿᑦᑐᖅ ᑭᓪᓕᖓ” ᐅᖓᑕᐅᔾᔭᐅᔪᓐᓇᖅᑐᖅ 

ᖃᓄᐃᓕᓂᖃᖅᑎᑎᖏᓪᓗᑎ ᑐᕌᖅᑕᐅᔪᓄᑦ P. borealis ᐃᖃᓗᓕᕆᓂᕐᒥᑦ ᑖᒃᑯᓇᓂ ᓇᒦᓐᓂᖏᓐᓄᑦ. 

ᐃᑲᔫᑎᑦ ᐊᓯᔾᔨᕐᓂᖃᕋᔭᖏᑦᑐᑦ ᓴᖅᑭᔮᖅᑎᑦᑎᓗᑎ ᐊᕐᕌᒍᒥᑦ ᐊᕐᕌᒍᒧᑦ ᒪᑭᑕᑦᑎᐊᕐᓂᖏᓐᓄᑦ. 

▪ CAPP ᐃᓚᓯᓚᐅᖅᑐᑦ ᐃᑲᔫᑎᓂᑦ ᑐᔅᓯᕋᐅᒻᒥᑦ ᓴᓇᔭᐅᓯᒪᔪᑦ 3 ᐊᕐᕌᒍᓄᑦ ᑐᖏᓕᕇᑦᑕᖅᑐᓂᑦ ᒫᓐᓇ 

ᐊᑦᑕᓇᕈᑎᑕᖃᕈᓐᓇᕐᓂᖓ ᑎᑭᑦᑎᓗᓂ ᑎᓯᔪᒥᑦ ᑭᓪᓕᖓ ᐊᒻᒪ ᓈᒻᒪᖏᑦᑐᒥ ᐊᑦᑐᐃᓂᖃᖅᑐᑎᑦ ᑐᕌᖅᑕᐅᔪᑦ 

ᐃᖃᓗᓕᕆᓂᕐᒧᑦ. 

▪ CAPP ᓇᓗᓇᐃᖅᓯᓚᐅᖅᑐᑦ ᓯᕗᒧᒋᐊᕈᓐᓇᕐᓂᕋᖅᑐᑎ ᖁᔾᕙᕆᐊᖅᑐᓂᑦ ᐃᒪᐃᓐᓇᕐᒥ 

ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᑰᑕᖓ ᐅᕙᓂ DSE/W ᐊᑐᐃᓐᓇᐅᒐᔭᖅᑐᑦ ᐊᑖᓕᓂ 

ᖁᑦᑎᓂᖅᓴᒥ ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ 2024-2025−ᒥ (ᐊᒻᒪ ᓯᕗᓂᔅᓴᒥ 

ᐃᖃᓗᒐᓱᐊᕐᓇᐅᔪᓂᑦ) ᐃᖃᓗᓕᕆᔨᒃᑯᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᐱᓕᕆᖃᑎᖏᑦ ᐃᑲᔪᖅᓱᕈᑎ ᓴᖑᑎᑕᐅᓂᖏᓐᓄᑦ ᑰᑕᓂ ᐃᑲᔫᑎᓄᑦ. 

▪ CAPP ᐅᖃᐅᔾᔨᒋᐊᓚᐅᖅᑐᑦ ᐃᓚᒍᑕᒃᑲᓐᓂᖏᑦ P. montagui ᑰᑕᖓ ᐊᑐᐃᓐᓇᐅᓚᐅᖅᑐᑦ ᐅᖓᑖᓗ 

920 ᑕᓐᔅ ᐊᒥᐊᒃᑯᖏᓐᓄᑦ EAZ, ᐊᒥᐊᒃᑯᒋᔭᖏᑦ ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ 

ᐃᓕᐅᖅᑲᖅᑕᐅᔪᓐᓇᖅᑐᑦ ᐅᕙᓂ NU/NK E, ᑭᓯᐊᓂ ᑭᐳᔅᓯᒪᖔᖅᑐᖅ ᓱᓕᒐᔭᖅᑐᓂ, ᑕᐃᒪᐃᑦᑎᓪᓗᒍ 

ᑲᑎᓪᓗᒍ ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ ᐊᑦᑎᓪᓕᒋᐊᖅᑐᑦ, ᐊᑦᑎᓪᓕᒋᐊᖅᑐᑦ ᐅᕙᓐᖔᕋᔭᖅᑐᑦ 

NU/NKE ᐊᐅᓚᑦᑎᕕᒋᔭᐅᔪᓂᑦ. 

▪ DFO ᑐᓴᖅᑎᑦᑎᓂᖃᓚᐅᖅᑐᑦ ᑖᒃᑯᐊ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᖃᖅᑐᑦ ᐋᖅᑭᔅᓯᓗᑎ 



 

 

ᐃᖃᓗᑦᑕᐅᔪᓐᓇᖅᑐᓂ ᖁᕝᕙᓯᓐᓂᖏᓐᓂ ᐃᓗᐊᓂ NU/NK-E ᐊᐅᓚᑦᑎᕕᒋᔭᐅᔪᑦ; ᓴᖅᑭᑎᑦᑎᓂᖅ 

ᐃᖃᓄᑦᑕᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᐃᑲᒧᑎᑦ “ᖄᖓᓂ ᐲᖅᑕᐅᔪᖅ” ᐊᑕᖏᓕᒫᖅᑐᓂ ᑲᑎᓪᓗᒍ 

ᐱᑎᑕᐅᔪᓐᓇᖅᑐᓂᒃ ᐱᔭᐅᔪᓐᓇᖅᑐᑦ ᐅᕗᖓ EAZ ᐱᖃᓯᐅᔾᔨᖓᔭᖅᑐᑦ ᐊᖏᒧᒥᑦ ᐃᓱᒪᓕᐅᕐᓂᐅᔪᓂᑦ 

ᑲᑎᒪᔨᓂᑦ ᐊᒥᐊᒃᑯᖏᓐᓄᑦ ᑰᑕᖏᓐᓂ. 

 

• ᐅᑭᐅᑕᖅᑐᒥ ᑲᑐᔾᔨᖃᑎᒌᑦ, ᒪᑭᕕᒃ ᑯᐊᐳᕇᓴᓐ ᐊᒻᒪ NFA ᐅᖃᐅᔾᔨᒋᐊᓚᐅᖅᑐᑦ ᑲᑎᒪᖃᑎᖃᖃᑦᑕᕆᐊᖃᖅᑐᑎ 

ᐊᑐᖅᑕᐅᓂᐊᖅᑐᓂ ᐋᖅᑭᔅᓯᒪᔭᐅᔪᓂᑦ ᐃᖃᓗᑦᑕᐅᒋᐊᖏᑦᑐᓂ ᐃᖃᓗᑦᑕᐅᔪᓂᑦ ᐃᑲᔫᑎᓂᑦ ᐃᒪᐃᓐᓇᕐᒥ 

ᐅᒥᐊᕐᔪᐊᓄᑦ ᐅᕙᓂ DSE/W, ᑭᓯᐊᓂ ᐃᑲᔪᖃᑦᑕᐅᑎᖃᑎᒌᑦᑐᒍᑦ ᐃᓱᒪᒋᔭᐅᔪᒥᑦ. ᑲᑎᒪᔨᕋᓛᑦ 

ᓇᓗᓇᐃᖅᓯᓚᐅᖅᑐᑦ ᐱᔪᒪᓂᖃᖅᑐᑎ ᑕᒪᓐᓇ ᐅᖃᖃᑎᒌᒍᑎᒋᒃᑲᓂᕐᓗᒍ ᐃᒪᐃᓐᓇᕐᒥ ᐅᒥᐊᕐᔪᐊᓄᑦ. 

 

ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ: 

ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᓴᖅᑭᖅᑎᑕᐅᓚᐅᖏᑦᑐᖅ NSAC ᓵᖓᓂ ᐃᐳᕈᒥ 3 ᐱᔾᔪᑎᒋᓪᓗᒍ 

ᐱᕕᔅᓴᖃᑦᑎᐊᖏᓐᔾᓂᕐᒧᑦ, ᑭᓯᐊᓂ ᓴᖅᑭᑕᐅᓚᐅᖅᑐᖅ ᓄᓇᖃᖅᑳᖅᓯᒪᔪᑦ ᑲᑎᒪᓂᖏᓐᓂ ᐃᐳᕈ 4. DFO 

ᓇᓗᓇᐃᔭᐃᓚᐅᖅᑐᑦ ᑕᓐᓇ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᒫᓐᓇᐅᔪᒥᑦ ᐊᑐᐃᓐᓇᐅᔪᑦ 

ᑐᕌᖅᑎᑕᐅᓯᒪᔪᓄᑦ P. borealis ᑰᑕᖏ ᐅᕙᓂ EAZ ᐊᒻᒪ P. montagui ᑰᑕᖏᑦ ᐅᕙᓂ ᐱᖓᓐᓇᖓᓂ 

ᖃᐅᔨᓴᕐᕕᐅᔪᒥ ᐃᓂᖓ. 

– DFO ᐃᖅᑲᐃᑎᑦᑎᓚᐅᖅᑐᑦ ᑲᑎᒪᔨᕋᓛᑦ ᑖᒃᑯᐊ ᓄᓇᕗᑦ ᐊᒻᒪ ᓄᓇᕕᒃ ᐃᓱᒪᓕᐅᖃᑦᑕᖅᑐᑎ ᐃᓗᐊᓂ 

ᓇᔪᖅᑕᖓᓂ ᐊᒻᒪ ᑖᒃᑯᐊ ᐃᓱᒪᓕᐅᖅᑕᐅᔪᑦ ᐋᖅᑭᒋᐊᖅᑕᐅᔪᓐᓇᕆᐊᖃᖅᑐᑎ ᐃᓚᒋᔭᐅᔾᔭᐅᓯᒪᔪᑦ 

ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᕐᓇᐅᑦ (IFMP) ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ 

ᐃᓚᒍᑕᖏᑦ ᐊᑐᖅᑕᐅᔪᓐᓇᖅᑐᑦ ᓇᔪᖅᑕᐅᔪᓂᑦ ᓇᒦᓐᓂᖏᓐᓄᑦ. 

– DFO ᓇᓗᓇᐃᖅᓯᓚᐅᖅᑐᑦ ᐃᓱᒪᒋᓂᕆᓪᓗᒋᑦ ᖃᖓᒃᑰᓂᖏᑦ ᑭᖑᓪᓕᕐᒥ NWMB ᐊᒻᒪ NRWMB 

ᑲᑎᒪᓂᖏᓐᓄ, ᐊᑐᓕᖅᑎᑦᑎᓗᑎ ᖃᓄᐃᑦᑐᑐᐃᓐᓇᕐᓂ ᐊᓯᔾᔨᖅᑐᓂᑦ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ 

ᑲᑎᑦᑎᑕᐅᓂᖏᑦ ᐊᑐᖅᑕᐅᔭᕆᐊᓕᓐᓂᑦ ᐅᑯᓄᖓ EAZ ᐊᒻᒪ WAZ ᓂᕆᐅᒋᔭᐅᖏᑦᑐᖅ ᓴᖅᑭᓂᐊᖅᑐᓂ 

ᑕᒪᑐᒪᓂ ᐊᕐᕌᒍᒥ. 

– DFO ᓇᓗᓇᐃᖅᓯᓚᐅᖅᑐᑦ ᐱᓕᕆᐊᓐᖓᐅᑦ ᐱᓕᕆᐊᖅ ᐊᑐᓕᖅᑎᑕᐅᔪᒻᒪᓂᑦ ᓄᓇᕗᒻᒧᑦ ᐊᒻᒪ ᓄᓇᕕᒃ 

ᑎᒥᐅᔪᓂᑦ 2018−ᒥ, ᑐᓴᖅᑎᑦᑎᒍᑕᐅᓯᒪᔪᑦ ᓄᓇᕗᒻᒥ ᐊᒻᒪ ᓄᓇᕕᒃᒥ ᐃᖃᓗᓕᕆᖃᑦᑕᖅᑐᓂ 

ᖃᐅᔨᒋᐊᖅᑕᐅᑲᓐᓂᕐᓗᑎ ᐊᔾᔨᒌᖏᑦᑐᑦ ᐃᓱᒪᒋᔭᐅᔪᑦ ᐊᑐᖅᑕᐅᔭᕆᐊᓕᓐᓂᑦ. ᐱᓕᕆᕕᐅᔪᖅ ᑲᔪᖏᖅᓯᒪᔪᑦ 

ᑲᑎᒪᔨᓄᑦ ᐱᔭᕇᖅᓯᓂᐊᖅᑐᑎ ᓯᕗᓂᐊᒍᑦ ᖃᐅᔨᒪᓇᒧᓐᓂᕐᒧᑦ ᐊᑐᖅᑕᐅᙵᑦ ᓴᓇᓯᒪᓂᖓᓄ ᐅᑯᓄᖓ 

P. borealis ᐃᖃᓗᖏᑦ, ᐱᖃᓯᐅᑎᓪᓗᑎ ᐃᖃᓗᑦᑕᐅᔪᓐᓇᖅᑐᓂ ᐃᓱᒪᓕᐅᓂᕐᒧᑦ ᒪᓕᒐᖏᑦ, 

ᐱᓕᕆᐊᖃᓚᐅᖅᑎᓐᓇᒋᑦ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ. ᐱᔾᔪᑎᒋᓪᓗᒍ ᐃᓱᒪᓕᐅᖅᑕᐅᔪᖅ 

ᐋᖅᑭᒋᐊᖅᑕᐅᓗᓂ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᑕᒪᑐᒪᓂ ᐊᕐᕌᒍᒨᔾᔮᖏᑦᑐᖅ, ᐊᒻᒪ 

ᑖᒃᑯᐊ P. borealis ᐅᕙᓂ EAZ ᖃᓄᐃᖏᑎᐊᖅᑐᓂ ᐃᓂᖏᓐᓂ, ᐱᓕᕆᕕᐅᔪᖅ 

ᖃᓄᖅᑑᕈᓐᓇᑎᑦᑎᓂᐊᖅᑐᑦ ᖃᐅᔨᓴᕐᓂᕆᔭᖏᓐᔾᓂ ᖃᓄᐃᑦᑐᑐᐃᓐᓇᕐᓂ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ 

ᑲᑎᑦᑎᑕᐅᓂᖏᑦ ᑐᔅᓯᕋᐅᑎᓂᑦ ᕿᑭᖅᑖᓘᑉ ᐃᑭᕋᓴᖓᓂ. ᓇᓗᓇᐃᖅᑕᐅᓚᐅᖅᑐᖅ ᑖᒃᑯᐊ ᕿᑭᖅᑖᓗᒻᒥ 

ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐱᔪᒥᓇᖏᑦᑐᒦᑦᑐᑦ ᐱᔪᓐᓇᕐᓂᖏᓐᓄᑦ ᐊᕐᕌᒍᒍᒧ ᐊᓯᐊᓅᖅᑕᐅᓗᑎ 

ᐃᖃᓗᑦᑕᐅᓯᒪᖏᑦᑐᑦ ᑰᑕᖏᑦ ᕿᑭᖅᑖᓘᑉ ᐃᑭᕋᓴᖓᓂ ᐊᔾᔨᒋᑎᓐᖑᐊᖅᑐᒍ ᐊᓯᖏᓐᓄᑦ ᑎᒥᐅᔪᓄᑦ 

ᐃᒪᒍᑕᖃᒃᑲᓂᖅᑐᑦ ᖃᓄᖅᑑᕈᓐᓇᓂᕐᒧᑦ ᓴᖅᑭᖅᑐᓂ ᐅᑯᑎᒎᓇ ᐃᒪᐃᓐᓇᒧ ᓚᐃᐃᓴᓐᓯᖏᑎᒍᑦ. 

ᐱᓕᕆᑯᐅᔪᖅ ᑐᓴᐅᒪᑎᑦᑎᓇᕐᓂᐊᖅᑐᑦ ᑲᑎᒪᔩᑦ ᐃᖅᑲᓇᐃᔭᖅᑎᖏᓐᓂ ᖃᓄᐃᑦᑐᑐᐃᓐᓇᕐᓂ ᑐᔅᓯᕋᐅᑎᓂᑦ 

ᐊᒻᒪ ᖃᓄᐃᓐᓂᕆᔭᖏᓐᓂ. DFO ᑲᔪᓯᑎᑦᑎᓂᐊᖅᑐᑦ ᐅᖃᖃᑎᒌᓐᓂᐅᔪᓂᑦ ᓄᓇᕗᒻᒧᑦ ᐊᒻᒪ ᓄᓇᕕᒃ 

ᑎᒥᐅᔪᓂᑦ, ᐊᒻᒪᓗᑦᑕᐅᖅ ᐃᒪᐃᓐᓇᕐᒥ ᐅᒥᐊᕐᔪᐊᓂᑦ. 

– ᐊᑐᓕᖁᔭᐅᓚᐅᖅᑐᖅ ᖃᐅᔨᑎᓪᓗᒋᑦ ᑲᑎᒪᔩᑦ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ 

ᑐᑭᓯᒋᐊᕈᑎᓂᑦ ᑖᒃᑯᐊ ᒫᓐᓇᐅᔪᒥᑦᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᐊᑐᖅᑕᐅᔭᕆᐊᓖᑦ 

ᓄᓇᕗᒻᒧᑦ ᐊᒻᒪ ᓄᓇᕕᒃ ᑭᓪᓕᖃᖅᑎᑕᐅᔪᑦ ᐊᒻᒪ ᐱᑕᖃᖅᑎᑦᑎᓗᑎ ᒫᓐᓇᐅᔪᒧᑦ ᐃᑲᔪᑎᓂᑦ ᐃᒪᖓᒍᑦ 

ᐊᔾᔨᒌᓐᓂᖃᕐᓗᑎ ᓂᒋᐊᓂ ᐊᑐᖅᑕᐅᔪᓂ ᓇᒦᓐᓂᖏᓐᓂ. 

– ᐱᓕᕆᕕᐅᔪᖅ ᐃᖅᑲᓇᐃᔭᖃᑎᖃᓂᐊᖅᑐᑦ ᐃᒪᐃᓐᓇᕐᒥ ᐅᒥᐊᕐᔪᐊᓂᑦ ᐊᒻᒪ ᓄᓇᕗᒻᒥ ᐊᒻᒪ ᓄᓇᕕᒃᒥ 

ᐃᖃᓗᓕᕆᖃᑦᑕᖅᑐᑦ ᓴᖅᑭᑎᑦᑎᓗᑎ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᐊᑐᖅᑕᐅᔭᕆᐊᓕᓐᓂᑦ 



 

 

ᐃᑉᐱᒍᓱᓐᓂᖃᖅᑐᓂ ᐊᒻᒪ ᖃᓄᐃᓕᓯᓂᖃᖅᑐᓂ ᓴᐳᒻᒥᑦᑎᓂᕐᒧᑦ ᐊᒻᒪ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᖅ 

ᐃᓱᒪᒋᔭᐅᓂᖏᓐᓄᑦ, ᐊᒻᒪ ᑐᕌᖓᓗᐊᖅᑐᓄᑦ ᓄᓇᕗᒻᒧᑦ ᐊᒻᒪ ᓄᓇᕕᒃ ᑎᒥᐅᔪᓂᑦ ᐃᖃᓗᒐᓱᐊᕐᓇᐃᑦ 

ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᓄᓇᕗᒻᒧᑦ ᐊᒻᒪ ᓄᓇᕕᒻᒧᑦ ᐃᓕᐅᖅᑲᖅᑕᐅᔪᓂᑦ. ᐃᓱᒫᓘᑕᐅᔪᑦ 

ᐱᓕᕆᐊᖑᓂᐊᖅᑐᑦ ᐱᖃᓯᐅᔾᔨᔪᑦ ᐊᖏᓂᖏᑦ ᐃᖃᓗᒐᓱᐊᕐᓇᐃᑦ ᐊᕐᕌᒍᖓᓂ ᑲᑎᑦᑎᑕᐅᓂᖏᑦ ᐃᖃᓗᐃᑦ 

ᖃᓄᐃᖏᑎᐊᖅᑐᓂ, ᖃᐅᔨᒪᓇᓱᒋᐊᓕᓐᓂᑦ ᐅᕝᕙᓘᓐᓃᑦ ᐱᒻᒪᕿᐅᔪᒥᑦ ᐊᑦᑕᓇᖅᑐᒦᑦᑐᓂ ᐃᓂᖏᓐᓂ, 

ᐃᓱᓕᕝᕕᔅᓴᖏᑦ, ᐊᒻᒪ ᐊᑐᖅᑕᐅᔪᓐᓇᖅᑐᑦ ᐃᖃᓗᐃᑦ. 

